
Cati Seɗɗa Nder Yimre Nde Taanu Mo-Iililel  Yusɓi Wi’eteende: 
WOYRUDE MOODIBBO RAJI ƁII ALI 

 
1.​ Fa yaa fukaraaɓe ilmu mi hinnoyii’on,  

He soytuki anndinoowo mi munyinii’on.  
 
2.​ Munyee ngerdee ko Allah Ceniiɗo hiiti,  
​ Keɓen mbarjaari muyɓe masiibo ɗowti.  
​  
3.​ Si woyrugo ɓernde non woya gonɗi halla,  

Simaago he wulla ooloo woodi ella.  
 
4.​ Mi woyrii gimɗi am Moodibbo Raji,  
​ Nde soymi to djamtotoo mi ni mas’alaaji.  
 
5.​ Mi yewnake ngam mi soyti bandiraawo,  
​ Fa laatii janginoowo fa baabiraawo.  
 
6.​ O hoolake yam no ɗuuɗi o battiniiyam,  
​ He makko fa ba’adhu sirri o anndiniiyam. 
 
7.​ O noddiyam o wii war ɗoo mi yeecee,  
​ Fa sirri go’o fa saakugo ɗum gacce.  
 
8.​ O yeeci yam ko ɗuuɗi ga barka yidde,  
​ O sappiiyam alaama ɓadaaki mayde.  
 
9.​ Si kay sirriiji Allah ni kuncataake,  

Ɗi mbolwete dow Ishaara ni kuncataake 
 
10.​ Mo hewtinoyaymo martaba alwaliijo,  
​ Fa wiima mo aabidiijo fa saalihiijo.  
 
11.​ Mi hayɗinoyii ko ummi mo to Gwandu,  
​ He nder khalwaaji meeɗay muygu yaadu.  

